
TAHRIR HAY’ATI:

07.00.00- TARIX FANLARI:

Yuldashev Anvar Ergashevich - tarix fanlari doktori,
siyosiy fanlar nomzodji, professor;

Mavlanov Uktam Maxmasabirovich - tarix fanlari
doktori, professor;

Xazratkulov Abror - tarix fanlari doktori, dotsent;

Tursunov Ravshan Normuratovich - tarix fanlari
doktori;

Xolikulov Axmadjon Boymahammatovich - tarix
fanlari doktori;

Gabrielyan Sofya Ivanovna - tarix fanlari doktori,
dotsent;

Saidov Sarvar Atabullo o‘g'li - katta ilmiy xodim,
Imom Termiziy xalqaro ilmiy-tadqiqot markazi,
ilmiy tadgiqotlar bo‘limi.

08.00.00- IQTISODIYOT FANLARI:

Karlibayeva Raya Xojabayevna - iqtisodiyot fanlari
doktori, professor;

Nasirxodjayeva Dilafruz Sabitxanovna - iqtisodiyot
fanlari doktori, professor;

Ostonokulov Azamat Abdukarimovich - igtisodiyot
fanlari doktori, professor;

Arabov Nurali Uralovich - iqtisodiyot fanlari doktori,
professor;

Xudoyqulov Sadirdin Karimovich - iqtisodiyot
fanlari doktori, dotsent;

Azizov Sherzod O'ktamovich - iqtisodiyot fanlari
doktori, dotsent;

Xojayev Azizxon Saidaloxonovich - iqtisodiyot
fanlari doktori, dotsent

Xolov Aktam Xatamovich - iqtisodiyot fanlari
bo‘yicha falsafa doktori (PhD), dotsent;

Shadiyeva Dildora Xamidovna - iqtisodiyot fanlari
bo‘yicha falsafa doktori (PhD), dotsent v.b,;

Shakarov Qulmat Ashirovich - iqtisodiyot fanlari
nomzodi, dotsent,;

Jabborova Charos Aminovna - iqtisodiyot fanlari
bo‘yicha falsafa doktori (PhD).

09.00.00- FALSAFA FANLARI:

Hakimov Nazar Hakimovich - falsafa fanlari doktori,
professor;

Yaxshilikov Jo‘raboy - falsafa fanlari doktori,
professor;

G‘aybullayev Otabek Muhammadiyevich - falsafa
fanlari doktori, professor;

Saidova Kamola Uskanbayevna - falsafa fanlari
doktori;

Hoshimxonov Mo‘min - falsafa fanlari doktori,
dotsent;

O‘roqova Oysuluv Jamoliddinovna - falsafa fanlari
doktori, dotsent;

Nosirxodjayeva Gulnora Abdukaxxarovna - falsafa
fanlari nomzodi, dotsent;

Turdiyev Bexruz Sobirovich - falsafa fanlari doktori
(DSc), Professor.

10.00.00- FILOLOGIYA FANLARI:

Axmedov Oybek Saporbayevich - filologiya fanlari
doktori, professor;

Ko‘chimov Shuxrat Norgqizilovich - filologiya fanlari
doktori, dotsent;

Hasanov Shavkat Ahadovich - filologiya fanlari
doktori, professor;

Baxronova Dilrabo Keldiyorovna - filologiya fanlari
doktori, professor;

Mirsanov G‘aybullo Qulmurodovich - filologiya
fanlari doktori, professor;

Salaxutdinova Musharraf Isamutdinovna - filologiya
fanlari nomzodi, dotsent;

Kuchkarov Raxman Urmanovich - filologiya fanlari
nomzodi, dotsent v/b;

Yunusov Mansur Abdullayevich - filologiya fanlari
nomzodi;

Saidov Ulugbek Aripovich - filologiya fanlari
nomzodi, dotsent;

Qodirova Mugaddas Tog‘ayevna - filologiya fanlari
nomzodi, dotsent.



12.00.00- YURIDIK FANLAR:

Axmedshayeva Mavlyuda Axatovna - yuridik fanlar
doktori, professor;

Muxitdinova Firyuza Abdurashidovna - yuridik
fanlar doktori, professor;

Esanova Zamira Normurotovna - yuridik fanlar
doktori, professor, O‘zbekiston Respublikasida
xizmat ko‘rsatgan yurist;

Hamroqulov Bahodir Mamasharifovich - yuridik
fanlar doktori, professor v.b.,;

Zulfigorov Sherzod Xurramovich - yuridik fanlar
doktori, professor;

Xayitov Xushvaqt Saparbayevich - yuridik fanlar
doktori, professor;

Asadov Shavkat G‘aybullayevich - yuridik fanlar
doktori, dotsent;

Ergashev lkrom Abdurasulovich - yuridik fanlari
doktori, professor;

Utemuratov Maxmut Ajimuratovich - yuridik fanlar
nomzodi, professor;

Saydullayev Shaxzod Alixanovich - yuridik fanlar
nomzodi, professor;

Hakimov Komil Baxtiyarovich - yuridik fanlar
doktori, dotsent;

Yusupov Sardorbek Baxodirovich - yuridik fanlar
doktori, professor;

Amirov Zafar Aktamovich - yuridik fanlar doktori
(PhD);

Jorayev Sherzod Yuldashevich - yuridik fanlar
nomzodi, dotsent;

Babadjanov Atabek Davronbekovich - yuridik fanlar
nomzodi, professor;

Normatov Bekzod Akrom o‘gli — yuridik fanlar
bo‘yicha falsafa doktori;

Rahmatov Elyor Jumaboyevich — yuridik fanlar
nomzodi;

13.00.00- PEDAGOGIKA FANLARI:

Xashimova Dildarxon Urinboyevna - pedagogika
fanlari doktori, professor;

Ibragimova Gulnora Xavazmatovna - pedagogika
fanlari doktori, professor;

Zakirova Feruza Maxmudovna - pedagogika fanlari
doktori;

Kayumova Nasiba Ashurovna - pedagogika fanlari
doktori, professor;

Taylanova Shoxida Zayniyevna - pedagogika fanlari

doktori, dotsent;
Jumaniyozova Muhayyo Tojiyevna - pedagogika
fanlari doktori, dotsent;

Ibraximov Sanjar Urunbayevich - pedagogika fanlari
doktori;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD);

Bobomurotova Latofat Elmurodovna — pedagogika
fanlari bo‘yicha falsafa doktori (PhD).

19.00.00- PSIXOLOGIYA FANLARI:

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni qayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti Amaliy psixologiyasi
kafedrasi mudiri;
Atabayeva Nargis Batirovna - psixologiya fanlari
doktori, dotsent;

Shamshetova Anjim Karamaddinovna - psixologiya
fanlari doktori, dotsent;

Qodirov Obid Safarovich - psixologiya fanlari doktori
(PhD).

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar

doktori, dotsent, O‘zbekiston milliy universiteti
kafedra mudiri.

Annotatsiya. Mazkur maqolada buyuk davlat arbobi, shoir va mutafakkir Zahiriddin Muhammad Boburning
hayoti, siyosiy faoliyati hamda ilmiy-ma'naviy merosi tarixiy-konkret yondashuv asosida tahlil gilinadi.
Tadgiqotda Bobur shaxsiyatining ko‘p girrali mohiyati, uning ijodida vatan sog‘inchi, tarixiy xotira va milliy o‘zlik
masalalarining tutgan o‘rni ochib beriladi. “Boburnoma” asari muhim tarixiy, geografik, etnografik va madaniy
manba sifatida baholanib, Bobur merosining jahon ilmiy muomalasidagi ahamiyati yoritiladi.

Kalit so‘zlar: Boburnoma, tarixiy xotira, milliy o‘zlik, vatanparvarlik, mumtoz adabiyot, temuriylar davri, ma’naviy
meros, tarixiy-konkret yondashuv.

DOI: https://doi.org/10.47390/SPR1342V612Y2026N07

Kirish. Dunyodagi har bir xalgning tarixiy taraqqiyoti, milliy o‘zligi va ma’naviy
salohiyatini belgilab beruvchi buyuk tarixiy shaxslar mavjud bo‘lib, ana shunday siymolar
jamiyat taraqqiyotida burilish yasagan ijtimoiy-siyosiy jarayonlar, ma’naviy-ma'rifiy
yuksalishlar va madaniy taraqqiyot bilan uzviy bog'liq holda namoyon bo‘ladi. Ularning hayot
yo'li, faoliyati va qoldirgan ilmiy hamda badiiy merosi nafaqat oz zamonasining mahsuli
sifatida, balki keyingi avlodlar tafakkuri, dunyogarashi va tarixiy xotirasini shakllantiruvchi
muhim omil sifatida ham alohida ahamiyat kasb etadi. Shu ma’noda, temuriylar sulolasining
yorqin namoyandasi, buyuk davlat arbobi, tarixchi va mumtoz shoir Zahiriddin Muhammad

Bobur shaxsiyati va ijodini o‘rganish masalasi bugungi zamonaviy tarixshunoslik va
adabiyotshunoslik fanlarining dolzarb yo‘nalishlaridan biri hisoblanadi.

Zahiriddin Muhammad Bobur faoliyati va ilmiy-ma’naviy merosini o‘rganishga
qaratilgan har bir ilmiy tadqiqot, nashr etilgan asar yoki amalga oshirilgan ma'’rifiy tashabbus
Bobur shaxsiyatining murakkab va ko‘p qirrali mohiyatini yanada teran anglashga xizmat
qgiladi. Bu jarayon Bobur merosining zamonaviy ilmiy muomalada faol qo‘llanilishiga, uning
tarixiy, badiiy va g‘oyaviy-estetik qarashlarini yangi avlod ongiga singdirishga imkon yaratadi.
Aynigsa, O‘zbekiston Respublikasi Prezidenti Sh.M.Mirziyoyevning “Buyuk shoir va olim,
mashhur davlat arbobi Zahiriddin Muhammad Bobur tavalludining 540 yilligini keng
nishonlash to‘grisida”gi Qarori [1:1] Bobur merosini o‘rganish, targib etish va ilmiy
muomalaga keng joriy etishda muhim huquqiy va ma’naviy asos bo‘lib xizmat qildi. Bugungi
kunda mamlakatimiz milliy taraqqiyotning yangi bosqichi - Uchinchi Renessans sari
intilayotgan bir sharoitda Bobur Mirzoning bebaho ilmiy va ma’naviy merosini chuqur tahlil
qilish va ommalashtirish masalasi alohida dolzarblik kasb etmoqda.

Adabiyotlar tahlili va metodologiya. Zahiriddin Muhammad Bobur merosi yuzasidan
olib borilgan ilmiy tadgiqotlar mazmun va yo‘nalish jihatidan serqirra bo‘lib, ular tarixiy,
adabiy, filologik, madaniy va manbashunoslik yondashuvlari asosida tadqiq etilgan. O‘zbek
boburshunosligining shakllanishida va rivojlanishida Abdurauf Fitratning ilmiy qarashlari
muhim o‘rin tutadi. Fitrat Boburni milliy uyg‘onish timsoli sifatida baholab, uning ijodini tarixiy
xotira va milliy o‘zlikni anglashning muhim manbasi sifatida talgin qilgan [2:1]. Uning
yondashuvi Bobur shaxsini mustamlakachilik davri mafkurasi doirasidan chiqarib, milliy
tafakkur kontekstida qayta baholashga xizmat qilgan.

Porso Shamsiyev va Sodiq Mirzayev tomonidan tayyorlangan “Boburnoma”ning ilmiy
nashri esa Bobur asarlarini filologik jihatdan chuqur tahlil qilish, matnning asl nusxalarini
solishtirish va ilmiy izohlar bilan boyitish imkonini berdi [7:196]. Mazkur nashr Bobur tilining
badiiy-uslubiy xususiyatlarini ochib berish bilan birga, ozbek adabiy tilining tarixiy rivojida
Bobur ijodining tutgan o‘rnini ilmiy asosda yoritdi. Vahob Rahmonov o'z tadqiqotlarida Bobur
shaxsiyatiga kompleks yondashib, uni nafaqat shoir va tarixchi, balki faqih, tilshunos, davlat
arbobi va mutafakkir sifatida baholaydi [6:3]. Bu yondashuv Bobur merosining ko‘p qirrali
mohiyatini ochib berishda muhim ilmiy ahamiyatga ega.

Xorijiy boburshunoslik doirasida Anneta Beverij, N.LIlminskiy, R.R.Arat, V.Vyatkin kabi
olimlarning tarjima va tadqiqotlari “Boburnoma”ning jahon ilmiy muomalasiga kirib borishida
muhim rol o‘ynadi. Ularning ishlari Bobur asarlarining umuminsoniy tarixiy va madaniy
gadriyatga ega ekanini tasdiglab, Sharq va G‘arb ilm-fani o‘rtasida muhim ilmiy ko‘prik
vazifasini bajardi [4:201]. Mazkur maqolada tarixiy-konkretlik, qgiyosiy tahlil, manbashunoslik
va adabiyotshunoslik metodlari qo‘llanildi. Tadqgiqot jarayonida Bobur asarlarining matnlari,
mahalliy va xorijiy olimlarning ilmiy ishlari solishtirma va tahliliy asosda o‘rganildi. Natijalar
shuni ko‘rsatadiki, Bobur merosi o'z mazmuniga ko‘ra nihoyatda keng qgamrovli bo‘lib,
“Boburnoma” nafaqgat tarixiy, balki geografik, etnografik, iqtisodiy va madaniy manba sifatida
ham yuksak ilmiy ahamiyatga ega.

Muhokama. Zahiriddin Muhammad Bobur 1483-yil 14-fevralda Andijon shahri
yaginida temuriyzodalar oilasida tug'ilib, murakkab siyosiy vaziyat hukmron bo‘lgan davrda
voyaga yetdi. Otasi Umarshayx Mirzoning kutilmagan vafoti Boburni juda yoshligida davlat
boshqaruvi mas’uliyatini zimmasiga olishga majbur etdi. Bu holat Bobur shaxsining erta

shakllanishiga, uning siyosiy tafakkuri, irodasi va matonatining kamol topishiga kuchli ta’sir
ko‘rsatdi. Tadqiqotchilar ta’kidlaganidek, Bobur nafaqat jasoratli sarkarda, balki yuksak
zakovat va ilmga chanqoqlik fazilatlari bilan ajralib turgan shaxs bo‘lgan [2:162].

Boburning ilm-fan va adabiyotga bo‘lgan qiziqishi, mumtoz ta’lim tizimi asosida olgan
bilimlari uning ijodkor sifatida shakllanishida muhim omil bo‘ldi. Figh, tarix, adabiyot, arab va
fors tillarini mukammal egallagan Bobur she’riy ijodida samimiylik, falsafiy mushohada,
vatanparvarlik va muhojirlik iztiroblarini chuqur badiiy ifoda etdi [3:6]. Uning ruboiy va
g'azallarida vatandan judo bo‘lish fojiaviy kechinmalar bilan uyg‘unlashib, tarixiy xotira va
milliy o‘zlik masalalari yetakchi g‘oya sifatida namoyon bo‘ladi.

Boburning “Mubayyin” va “Harb ishi” kabi ilmiy-amaliy asarlari uning davlat
boshqaruvi, huquqiy va harbiy masalalardagi chuqur bilimini ko‘rsatadi. Bu asarlar Bobur
tafakkurining faqat badiiy soha bilan cheklanmaganini, balki ilmiy-amaliy yo‘nalishda ham
yuksak darajada bo‘lganini tasdiqlaydi. “Boburnoma”ning ko‘plab tillarga tarjima qilinishi esa
asarning jahon miqyosidagi ilmiy va madaniy ahamiyatini yaqqol ko‘rsatadi [4:201]. Zahiriddin
Muhammad Bobur merosining yana bir muhim jihati shundaki, u shaxs va davr munosabatini
o‘rganishda noyob tarixiy-model vazifasini bajaradi. Bobur yashagan XV-XVI asrlar Markaziy
Osiyo va unga tutash hududlarda siyosiy parokandalik, sulolaviy nizolar va ijtimoiy-iqtisodiy
beqarorlik kuchaygan davr bo‘lib, ana shu murakkab sharoit Bobur shaxsiyati va faoliyatining
shakllanishida hal qiluvchi omil bo‘lgan. Bobur o'z asarlarida ushbu tarixiy voqeliklarni
faqatgina hukmdor nuqtai nazaridan emas, balki bevosita jarayonlar ishtirokchisi va guvohi
sifatida tasvirlaydi. Shu bois “Boburnoma”dagi tarixiy ma’lumotlar rasmiy solnomalardan farqli
ravishda subyektiv kechinmalar, ichki mulohazalar va tanqidiy garashlar bilan uyg‘unlashgan
holda beriladi.

“Boburnoma”da siyosiy vogealar bilan bir qatorda ijtimoiy munosabatlar, aholi turmush
tarzi, xo‘jalik faoliyati, sug‘orish tizimlari, savdo yo'llari va iqtisodiy aloqalar haqida ham
gimmatli ma’lumotlar uchraydi. Xususan, Boburning Afg‘oniston va Hindiston hududlarida
sug‘orma dehqonchilik, karvon savdosi va mintaqalararo iqtisodiy munosabatlar hagida
bergan tavsiflari o‘sha davr iqtisodiy tarixini tiklashda muhim manbashunoslik ahamiyatiga
ega [5:1737]. Bu jihat Bobur merosining faqat adabiy yoki siyosiy manba emas, balki kompleks
tarixiy tadqgiqotlar uchun asos bo‘la olishini ko‘rsatadi.

Bobur shaxsiyatini tarixiy jihatdan tahlil qilishda uning ichki ruhiy ziddiyatlariga e’tibor
garatish ham muhimdir. Tadqgiqotchilar gayd etganidek, Bobur bir tomondan yuksak axloqiy-
me’yoriy qarashlarni ilgari surgan bo‘lsa, ikkinchi tomondan, 0z asarlarida shaxsiy zaifliklari
va hayotiy ikkilanishlarini ham ochiq tan oladi. Bu holat uni idealizatsiyalangan tarixiy
gahramon emas, balki murakkab, real tarixiy shaxs sifatida talgin qilish imkonini beradi [7:7].
Aynan mana shu samimiylik va ochiqlik Bobur ijodining ilmiy va badiiy qadrini yanada oshiradi.

Natijalar. Bobur ijodida axloqiy, estetik va tarbiyaviy qarashlar ham muhim o‘rin
egallaydi. Uning she’riy va nasriy asarlarida adolat, vijdon, sabr-toqat, mas’uliyat va insoniy
burch masalalari yetakchi g‘oya sifatida ilgari suriladi. Zamonaviy tadqgiqotchilar Bobur
qarashlarini Sharq mutafakkirlarining umumiy axloqiy-falsafiy an’analari bilan uzviy bog'liq
holda tahlil qilib, uning ta’lim-tarbiyaga oid garashlarini bugungi yosh avlod tarbiyasida
samarali qo‘llash mumkinligini ta’kidlaydilar [10:528]. Bu jihat Bobur merosining zamonaviy
ta’lim va ma’naviy-ma’rifiy jarayonlar uchun ham dolzarb ekanini ko‘rsatadi [11:156].
Shuningdek, Bobur ijodida tabiat va atrof-muhitga bo‘lgan munosabat alohida e’tiborga loyigq.

“Boburnoma”da tog‘lar, daryolar, iglim, o‘simlik va hayvonot dunyosining batafsil tasviri
berilishi Boburning tabiatshunoslikka oid qarashlari shakllanganini ko‘rsatadi. Bu jihatlar
Sharq mutafakkirlarining ekologik tafakkuri doirasida baholanib, ularning zamonaviy ekologik
madaniyatni shakllantirishdagi ahamiyati alohida ta’kidlanadi [12:346]. Bobur tabiatni fagat
fon sifatida emas, balki inson hayoti va jamiyat taraqqiyoti bilan chambarchas bog‘liq hodisa
sifatida tasvirlaydi.

Bobur merosini o‘rganishda uni mutlaq ijobiy yoki mutlaq salbiy giyofada talqin qilish
ilmiylik talablariga zid hisoblanadi. U feodal jamiyat vakili sifatida oz davrining ijtimoiy-
me’yoriy qarashlaridan to‘liq xoli bo‘la olmagan. Ayrim tarixiy manbalarda Boburning shaxsiy
hayotiga oid qarama-qarshi holatlar qayd etilishi [8:30] uning murakkab va ziddiyatli shaxs
bo‘lganini tasdiglaydi. Aynan mana shu ziddiyatlar Bobur shaxsiyatini tarixiy-konkret
yondashuv asosida chuqur o‘rganish zaruratini yuzaga keltiradi.

Shu nuqtai nazardan qaraganda, Zahiriddin Muhammad Bobur merosi bugungi
tarixshunoslik, adabiyotshunoslik va madaniyatshunoslik fanlari uchun nafaqat boy faktologik
manba, balki shaxs va davr munosabatini tahlil qilishda muhim metodologik asos vazifasini
ham bajaradi. Bobur hayoti va ijodini xolis, kompleks va zamonaviy ilmiy yondashuv asosida
o‘rganish yosh avlod ongida sog‘lom tarixiy tafakkurni shakllantirish, milliy o‘zlik va tarixiy
xotirani mustahkamlashda muhim ahamiyat kasb etadi.

Xulosa. Globallashuv jarayonlari jadallashib borayotgan hozirgi davrda yosh barkamol
avlodni tarbiyalash, ularning tarixiy tafakkuri va dunyoqarashini shakllantirish, yuksak
ma’naviy qadriyatlar hamda mustahkam fuqarolik pozitsiyasini qaror toptirishda Zahiriddin
Muhammad Boburning boy ilmiy va ma’naviy merosi muhim nazariy va amaliy ahamiyat kasb
etadi. Bobur ijodi yoshlarni vatanparvarlik, milliy g'urur, tarixiy xotira va ma’naviy mas’uliyat
ruhida tarbiyalashga xizmat qiluvchi noyob manba bo‘lib, unda shaxsiy kechinmalar bilan
umumxalq manfaatlari, individual taqdir bilan tarixiy jarayonlar o‘zaro uzviy bog‘langan holda
namoyon bo‘ladi. Tarixiy taqdir Zahiriddin Muhammad Boburni vatandan yiroqda yashashga
majbur qilgan bo‘lsa-da, u umrining oxirigacha ona yurt sog‘inchi bilan yashagan va bu holat
uning ijodida chuqur va barqaror g‘oyaviy asos sifatida aks etgan. Bobur hayoti va faoliyati
shuni ko‘rsatadiki, siyosiy mag‘lubiyatlar yoki majburiy hijrat shaxsning tarixiy va ma’naviy
ahamiyatini pasaytirmaydi. Aksincha, ana shunday murakkab sinovlar Bobur ijodida vatan
sog'inchi, tarixiy xotira va milliy o‘zlik masalalarining yanada teranlashishiga olib kelgan
hamda uning ijodini umuminsoniy darajaga ko‘targan. Bobur shoh sifatida ham, ijodkor va
mutafakkir sifatida ham takrorlanmas tarixiy shaxsdir. U 0z hayot yo'li, siyosiy faoliyati va
adabiy merosi orqali insoniyat tarixida sabr-toqat, matonat, iroda va jasorat timsoliga aylangan.
Vatandan yiroqda kechgan murakkab hayot sharoitlariga qaramay, Bobur buyuk saltanat barpo
etishga, shu bilan birga, o‘zining nodir badiiy va ilmiy salohiyatini to‘liq namoyon etishga
muvaffaq bo‘lgan. Bu holat uning shaxsiyati va ijodida amaliy faoliyat bilan yuksak tafakkur
uyg‘unlashganini yaqqol ko‘rsatadi.

Zahiriddin Muhammad Bobur merosining jahon tamaddunidagi o‘rni ham alohida
e’tiborga loyiqdir. U davlat arbobi sifatida Markaziy Osiyo va Hindiston tarixida muhim iz
goldirgan bo‘lsa, adib va mutafakkir sifatida oz asarlari bilan jahon adabiyoti, tarixshunosligi
va madaniyati rivojiga munosib hissa qo‘shgan. “Boburnoma” singari asarlar Sharq tarixiy-
nasriy tafakkurining yuksak namunasi bo'‘lib, ularni o‘rganish nafagat muayyan davr tarixini
tiklash, balki shaxs va davr munosabatini tahlil gilishda ham muhim metodologik asos

vazifasini bajaradi. Shu bois, Bobur shaxsiyatini fagat tarixiy hodisa yoki adabiy obraz sifatida
emas, balki bugungi va kelajak avlodlar uchun ma’naviy ibrat maktabi sifatida talqin etish ilmiy
jihatdan muhim ahamiyatga ega. Uning merosini idealizatsiya qilish yoki mutlaq tanqidiy ruhda
baholash ilmiylik talablariga zid bo‘lib, Bobur hayoti va ijodini tarixiy-konkret, xolis va
kompleks yondashuv asosida o‘rganishgina to‘g'ri ilmiy xulosalarga olib keladi. Hozirgi davrda
Zahiriddin Muhammad Boburning ilmiy va ma’naviy merosini yosh avlodga tizimli, zamonaviy
pedagogik va ilmiy metodlar asosida yetkazib berish dolzarb vazifalardan biri hisoblanadi. Bu
jarayonda ta’lim muassasalari, ilmiy-tadqiqot markazlari, ziyolilar qatlamining hamkorligi
muhim ahamiyat kasb etadi. Zero, tarixiy xotirani mustahkamlash va milliy o“zlikni anglash
jarayonida Bobur merosi nafaqat o‘tmishni anglash vositasi, balki kelajakni barpo etishga
xizmat qiluvchi muhim ma’naviy tayanch sifatida namoyon bo‘ladi.

